
एकदा कबूतर, ससा आणि एक खार मजेत खेळत होते. तेवढ्यात तिथल्या 

झाडावरून आंबा खाली पडला- ! ठप्प 

तो आवाज ऐकून कबूतर लांऽब उडून गेलं. सश्यानं

तर दूरवर उडीच मारली. खारसुद्धा झाडावर उंच

जाऊन बसली.





जवळच असलेल्या एका तळ्यात एक कासव आणि

एक खेकडा डुंबत होते. ते सरपटत बाहेर आले नि बघायला लागले. पण त्यांना 

काही तो पडलेला आंबा दिसला नाही. तो आंबा तिथंच जमिनीवर तसाच होता. 

मग एक कोकिळा उडत आली नि तिथं थांबली. तिला तो आंबा भारीच आवडला. 

तिने तो लगेच गट्टम केला. त्यातली कोय तिथंच राहिली.





आपल्या बिळातून एक उंदीर बाहेर आला. आंब्याची कोय आपल्या बिळात 

नेण्यासाठी तो तिला ओढू लागला.

त्याचवेळी नेमकं एक घुबडही तिथं टपकलं. त्याला पाहून उंदीर बिळात पळाला. 

कोय तिथंच राहिली...

आणखी काही दिवस गेले. आंब्याची कोय तिथं

तशीच होती.



एक माकड फांदीवर बसलं होतं. बुलबुल पक्षीण दिवसभर गाणं

गात होती-

‘आंघोळ करीत नाहीत अस्वलबुवा...

डोक्यात त्यांच्या लिखा नि उवा...

लांब लांब नखे, धावा रे धावा...’



हे गाणं ऐकून अस्वल चिडलंच. बुलबुलीण बाईला पकडण्यासाठी ते झाडावर 

चढलं.

ती चटकन लांब उडून गेली. कोय तशीच तिथं राहिली. 



तेवढ्यात तिथं बदक आलं नि त्यानं आपल्या चोचीनं ती कोय टोचली. काही वेळानं 

एक शेळीही आली आणि ती कोय चोखू लागली. 

एक कावळा म्हशीच्या शिंगावर बसून तिच्या कानातले किडे

खात होता. .



एक कोळी आपल्या जाळ्यावरून सर्रकन घसरत खाली आला.

कोय तिथं तशीच पडून होती.



जवळच्याच एका झुडपामध्ये

एक मुंगूस होतं. ते बाहेर आलं

नि कोय चाटू लागलं. 



एक सिंह आणि सिंहीण तिथल्या तळ्यातलं पाणी पिण्यासाठी चालले होते. त्यांनी 

ती कोय पाहिली नि ते तिथून निघून गेले.



वारा वाहतच राहिला. त्या कोयीवर हळूहळू धूळ साचू लागली होती. आता ती 

वाळलेल्या पानांनी झाकली गेली होती. त्यानंतर

एके दिवशी आकाशात ढग

जमा झाले.



विजा चमकायला लागल्या आणि गडगडाट झाला-- धडाड धूम! 





पाऊस सुरू झाला.

कबूतर, ससा, खारूताई, कासव, खेकडा, माकड, अस्वल, बदक, म्हैस, कावळा 

आणि सगळी झाडंसुद्धा ओली चिंब झाली.

सिंह आणि सिंहीणही भिजले. ती कोयपण ओली झाली.



हत्तीनं तो मोठ्ठा गडगडाट ऐकला आणि तो पाण्यातून बाहेर आला. त्याने सोंड 

वर करून आधी तुतारी वाजवली. मग त्यानं सोंडेत धरून एक झाड गदागदा हलवलं. 

त्या झाडावरचे सगळे पोपट दूर उडून गेले.

तिथून एक कोंबडी चालली होती. झाडाच्या एका मोठ्या पानानं जणू तिच्या 

डोक्यावर छत्री धरली होती. त्या पानावर एक छोटा किडा बसलेला होता. कोंबडी 

त्या कोयीवर चोच मारू लागली. पान वरून ओघळून पडलं. मग तो किडा घरंगळून 

खाली पडला. तो हत्तीच्या पायावर चढला.



एके दिवशी त्या कोयीतून चिमुकलं रोप उगवलं. कबुतरानं, सश्यानं आणि खारीनं ते 

पाहिलं. ते रोपटं तपकिरी रंगाचं होतं. 



त्या रोपट्यानं एका शेळीला पाहिलं आणि ते घाबरलं. तिथं सिंह आणि सिंहीण 

तळ्यातून बाहेर येत असल्याचं शेळीनं पाहिलं नि ती लांब पळून गेली. 

एके दिवशी त्या चिमुकल्या रोपट्याची पानं हिरवी झाल्याचं खारीच्या ध्यानात 

आलं.



आता पुढं काय घडेल? तुम्हाला काय वाटतं?

आंबा पडला- ठप्प! (Marathi)
एका झाडावरून एक आंबा खाली पडतो- ठप्प! मग काय घडतं? तिथं येतं कबूतर, 

माकड, सिंह आणि खूप सारे प्राणी. चला, तुम्हीही ह्या चिमुकल्या, रसरशीत 

गोष्टीत सामील व्हा आणि स्वत:ही काय होतं ते शोधा.

या पुस्तकाची वाचन पातळी २ आहे. ओळखीचे शब्द जाणून वाचणाऱ्या आणि 

मदत घेऊन नवे शब्द वाचू शकणाऱ्या मुलांसाठी.

Pratham Books goes digital to weave a whole new chapter in 

the realm of multilingual children's stories. Knitting together 
children, authors, illustrators and publishers. Folding in 

teachers, and translators. To create a rich fabric of openly 

licensed multilingual stories for the children of India  and 

the world. Our unique online platform, StoryWeaver, is a 

playground where children, parents, teachers and librarians 

can get creative. Come, start weaving today, and help us get 
a book in every child's hand!


